
 

 

Известување за концентрација со која Даимлер Трак АГ, Лајнфелден-Ехтердинген, 

Германија ќе стекна контрола врз Мидландс Трак & Ван Лимитед и Сапхире 

Вехикле Сервисес Лимитед, Обединетото Кралство 

 (предмет бр. 08-147/2026) 

 

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 13.10.2026 година, до Комисијата за заштита на 

конкуренцијата е доставено известување за концентрација со која Даимлер Трак АГ(Daimler 

Truck AG) со регистрирано седиште на Фасаненвег 10, 70771 Лајнфелден-Ехтердинген, 

Германија, има  намера да стекне единствената контрола врз Мидландс Трак & Ван Лимитед 

(Midlands Truck & Van Limited) и Сапхире Вехикле Сервисес Лимитед (Sapphire Vehicle 

Services Limited), Обединетото Кралство. 

Учесници во концентрацијата и нивни деловни активности: 

Даимлер Трак АГ, е зависно друштво во целосна сопственост на Даимлер Трак Холдинг 

АГ (Daimler Truck Holding AG), е акционерско друштво регулирано со законите на 

Германија со регистрирано седиште во Штутгарт, Германија. 

Даимлер Трак АГ е активно во бизнисот со камиони и автобуси и е фокусирано на 

производство и продажба на камиони и автобуси. Асортиманот на камиони на Даимлер 

Трак АГ опфаќа лесни, средни и тешки камиони наменети за транспорт на долги релации, 

дистрибуција и транспорт на градилишта, како и специјални возила што главно се користат 

за комунални потреби. Даимлер Трак АГ, друштвото што врши директно преземање, е 

зависно друштво во целосна сопственост на Даимлер Трак Холдинг АГ. 

Даимлер Трак Холдинг АГ / Даимлер Трак АГ не управува со ниту едно зависно друштво 

во Северна Македонија, а неговите производи се дистрибуираат од независен дистрибутер 

– трета страна на Групацијата Даимлер во Северна Македонија. 

Мидландс Трак & Ван Лимитед, работи како дилер на камиони и комбиња, при што 

опфаќа продажба на нови и половни возила  и целосен опсег на услуги по продажбата 

(резервни делови, сервис, одржување и поправка). 

Мидландс Трак & Ван Лимитед работи на 10 локации низ Обединетото Кралство и има 

приближно 630 вработени.  

Во 2026 година, Мидландс Трак & Ван Лимитед врз основа на договор за пренос на деловно 

работење, стекна одредени средства и обврски од Интерканутри Трак анд Ван Лимитед 

("ИТВ"). 

Сапхире Вехикле Сервисес Лимитед управува со бизнис за сервисни работилници за сите 

марки возила, обезбедувајќи исклучиво услуги по продажбата (постпродажни услуги), што 

вклучува управување со работилници, набавка на делови и помош на пат, првенствено за 

голем купувач од малопродажниот сектор (синџир супермаркети).  

Сапхире Вехикле Сервисес Лимитед има фокус на возилата од марката Мерцедес-Бенц 

Тракс (Mercedes-Benz Trucks) (приближно 20% од своето работење) и е Овластен сервисер 

за Даимлер Трак, но нема ексклузивност за одредена марка.  



 

 

Сапхире Вехикле Сервисес Лимитед делува од 16 локации со простори за работилници без 

закупнина (бесплатна кирија) во самите имоти на малопродажниот купувач, со приближно 

320 вработени. Во 2025 година, Сапхире Вехикле Сервисес Лимитед, врз основа на договор 

за пренос на деловно работење, стекна одредени средства и обврски од друштвото Рокмаунт 

Вехикл Меинтенанс Лимитед (Rockmount Vehicle Maintenance Limited). 

Недвижностите опфаќаат шест имоти во Обединетото Кралство:  

- Имот во Велингборо (Стјуартс Роуд, Велингборо NN8 4TR (Stewarts Rd, 

Wellingborough NN8 4TR));  

- Имот во Милтон Кинс (8 Фингл Драјв, Милтон Кинс MK13 0AY (8 Fingle Dr, Milton 

Keynes MK13 0AY));  

- Имот во Бостон (Олд Стејшн Јард, Сатертон PE20 2LF (Old Station Yard, Sutterton 

PE20 2LF));  

- Имот во Вулверхемптон (6 Сајдингс Клоуз, Вулверхемптон WV11 3DR (6 Sidings 

Close, Wolverhampton WV11 3DR));  

- Имот во Ковентри (Вилер Роуд, Ковентри CV3 4LA (Wheler Rd, Coventry CV3 4LA)); 

и  

- Имот во Виленхол (Морган Клоуз, Виленхол WV12 4LH (Morgan Close, Willenhall 

WV12 4LH)). 

Мидландс Трак & Ван Лимитед и Сапхире Вехикле Сервисес Лимитед немаат никакви 

средства, вработени ниту работење во Северна Македонија. 

 

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

15.10.2026 година  

Скопје 

 

 

 

 


